
 Lee Kuan Yew buat peraturan

menarik pas-pas kerja orang-orang luar,

yang mungkin mengakibatkan seramai

50,000 orang Malaysia terlantar

tidak ada kerja. Ini kononnya untuk

menyelamatkan Singapura bagi memberi

kerja-kerja kepada rakyatnya. Tetapi apa dah

jadi, di Malaysia pula mahu

bertindak mengeluarkan 60,000 rakyat

Singapura yang bekerja di Malaysia. Apa

hal? Tiap-tiap seorang sekurang-kurangnya ada

empat orang tanggungannya – jadi orang

yang terkena tendang seperti bola hampir

setengah million. Apakah mereka tidak

menderita? Carilah jalan berperi-

kemanusiaan – jangan buat kerja

sekali pandang sahaja – Bung Lee.

60,000 orang sekali balik,

sama sahaja mesti dipikul – apa

ertinya langkah ini?

 * * *

 Langkah kerajaan Singapura dipandang

Tengku ‘kejam’ dan “undang-undang

Singapura (menarik pas-pas kerja

rakyat Malaysia) memberi kesan yang

buruk kepada kita” – kata Tengku

yang menyatakan seterusnya pihak Malaysia

tidak sanggup berbuat demikian.

Bagaimana tidak kejam Tengku – guru-guru

mereka di Singapura orang Yahudi –

dan ajaran Yahudilah yang tidak 

memberi timbang rasa – tak percaya

bacalah al-Qur’ān. Berguru dengan Yahudi 

– dahlah!

 * * *

 Akibat yang terjadi di Singapura

itu terasa benar terutamanya kepada

orang-orang Melayu. Waktu Tengku melepaskan

Singapura dari Malaysia dahulu

Tengku “mempelawa” orang-orang Singapura,

orang-orang Melayu khususnya sesiapa

yang tidak betah duduk di Singapura

berpindahlah ke Malaysia. Bukan itu

sahaja bahkan beliau berjanji memberi

tanah untuk mereka. Sekang1 dah

terjadi begini orang tidak dapat

menyalahkan Tengku mengambil langkah, tetapi

sebagai orang tua, orang ramai

berharap dapatlah diselamatkan hal-hal

yang bertimbal balas yang mendatangkan

akibat-akibat yang tidak diingini.

Mudah-mudahan Tengku dapat jalannya!

 * * *

 Israel telah melanggar Jordan

dan memasukkan tempat genjatan

senjata. Dunia mengutuknya tetapi

mereka tidak peduli dan menyatakan

bahawa mereka akan melakukannya lagi.

Apa akan terjadi? Rundingan damai

tentu tidak akan ada dan satu

perkara ialah menggempurnya, tetapi dengan

negara-negara Arab asyik berpecah-belah

bolehkah mereka menghadapinya? Ingatlah

Yahudi itu Yahudi juga dan

1 Perkataan sebenar ialah sekarang

niatannya kepada Islam sentiasa

buruk! Kan sudah disebut oleh

Rasulullah!

 * * *

 “Kita sedar bahawa melalui

kekacauan seperti di Pulau Pinang

dahulu berjuta-juta ringgit harta benda

di dalam perniagaan telah lenyap di Asia

Tenggara dan negara-negara lainnya di dunia”

ujar Tengku. Benar Tengku sebab itu

hendaklah berjaga-jaga sebelum terjadi

sesuatu dan keselamatan orang ramai

mestilah diperhatikan supaya jangan

timbul rasa tidak puas hati.

 * * *

 Masjid-masjid dibina di Malaysia seperti

cendawan tumbuh. Cantik dan

bagus-bagus. Rakyat bersyukur dan

sukacita atas perhatian kerajaan

ini untuk mensesuaikan agama negara

agama Islam. Tetapi suara-suara

bersungut masih banyak, kerana

pengisi masjid-masjid itu hanya sekali

seminggu iaitu hari Jumaat sahaja 

– sesudah itu lengang dan tidak

berorang. Ada orang memandang bahawa dengan

terbinanya masjid tidak pula

diselarikan dengan kerajaan

mengusahakan pertubuhan-pertubuhan dakwah

untuk dibantu dan mengadakan galakan

untuk menggalakkan rakyat yakin beragama

dengan mengadakan kitab-kitab agama yang

sesuai dan modern yang menambah

keyakinan mereka terhadap Allah. Kalau

masjid sahaja ada tidak ada pengisinya

tentunya tidak ada faedahnya dan orang

boleh menyebut kita hanya Islam kulit

sahaja. 

– Cemeti al-Farouk -


